
1. Cyflwyniad a chroeso
Croeso i Diogelu plant yn y gymuned: pecyn i grwpiau a mudiadau. Bydd yr wybodaeth
yn y pecyn hwn yn eich helpu i gael yr holl bethau hanfodol yn eu lle er mwyn cadw
plant yn ddiogel yn eich mudiad cymunedol. Yn ogystal â rhoi cyngor allweddol, rydym
wedi cynnwys ffynonellau eraill a all roi gwybodaeth a chymorth i chi.

Mae amrywiaeth eang o bobl wedi cyfrannu at ysgrifennu’r canllaw hwn, o rywun sy’n
anghyfarwydd â maes diogelu i bobl sydd â phrofiad ymarferol uniongyrchol ym maes
diogelu plant. Bydd y pecyn hwn yn ddefnyddiol i chi os ydych chi a’ch grŵp
cymunedol, eich clwb ar ôl ysgol neu’ch clwb ieuenctid yn gweithio gyda phlant o bob
oed, ac yn darparu gweithgareddau mewn meysydd megis y celfyddydau, drama,
cerddoriaeth, hobïau, addysg grefyddol a gofal blynyddoedd cynnar.

Bydd yr adran hon yn rhoi arweiniad i chi ac yn eich helpu i ddefnyddio’r pecyn. Mae’n
esbonio pam mae diogelu’n bwysig ac mae’n awgrymu ffyrdd o ddefnyddio’r gwahanol
adnoddau er mwyn helpu’ch grŵp i wneud yn siŵr bod plant a phobl ifanc yn ddiogel.
Mae Adran A yn esbonio pam y dylai grwpiau cymunedol roi mesurau diogelu ar waith.

Mae Adran B yn gynllun gweithredu i chi ei ddefnyddio.

Mae Adran C yn cynnwys adnoddau defnyddiol eraill ar gyfer staff, rhieni a phlant.

I wneud yr arweiniad hwn yn haws ei ddarllen, defnyddir “plentyn” a “phlant” i gyfeirio
at blant a phobl ifanc o bob oed. Yn ôl cyfraith y DU, mae rhywun yn blentyn tan eu
bod yn 18 oed.

Gellir gweld y cyfeiriadau a ddefnyddir yn y canllaw hwn yn yr adran Adnoddau ar
dudalen 34.

Mae’r enghreifftiau o sefyllfaoedd a ddefnyddir yn y canllaw hwn yn seiliedig ar
achosion go iawn ond maent wedi’u haddasu ac mae’r enwau wedi’u newid.

Mae’r pecyn wedi’i gynllunio mewn ffordd sy’n eich galluogi i ychwanegu eich
gwybodaeth eich hun at adran berthnasol a'i chadw i gyd mewn un man. Efallai y
byddwch am gynnwys eich dogfennau neu eich taflenni defnyddiol eich hun.

Ar dudalen 7 fe welwch chi’r symbolau a ddefnyddir i’ch helpu i gysylltu adrannau
ac adnoddau.

2. Pam mae diogelu’n bwysig?
Ym mha ffyrdd y mae plant mewn perygl?

Efallai ei bod yn anodd ei dderbyn, ond gall plant a phobl ifanc o bob cymuned gael eu
brifo a gallant fod mewn perygl o gael eu niweidio neu eu cam-drin, beth bynnag yw eu
hoed, eu crefydd neu’u hethnigrwydd. Gan ein bod yn gweithio gyda phlant, mae
gennym gyfrifoldeb i'w cadw'n ddiogel rhag niwed.

Mae diogelu'n golygu ceisio sicrhau nad yw plant yn cael eu niweidio, a gwybod beth
i'w wneud os oes unrhyw un yn eich grŵp yn poeni am blentyn.
Mae llawer o ymchwil a thystiolaeth ar gael ynghylch sut mae plant mewn perygl o gael
eu cam-drin. Dyma rai ffeithiau:

•Mae 7 y cant o blant yn dioddef camdriniaeth gorfforol ddifrifol dan law eu rhieni
a’u gofalwyr.

•Mae 52 y cant o fabanod blwydd oed yn cael eu taro'n wythnosol, neu’n amlach,
gan eu rhieni.

•Mae 25 y cant o’r rhai sy’n cael eu treisio'n rhywiol dan 16 oed.
•Mae 11 y cant o blant dan 16 oed yn cael profiad o ryw treiddiol neu ryw geneuol,
neu mae rhywun yn ceisio’u gorfodi i wneud hyn, yn erbyn eu hewyllys, a hynny gan
bobl y maent yn eu hadnabod ond nad ydynt yn perthyn iddynt.1

•Mae saith plentyn dan 16 oed yn cael eu llofruddio gan bobl ddieithr bob blwyddyn.
Mae’r nifer wedi aros yr un fath dros yr 20 mlynedd diwethaf.

•Bob wythnos mae o leiaf un plentyn yn marw o greulondeb.2

•Mae plant byddar a phlant anabl fwy na dair gwaith yn fwy tebygol o gael eu
cam-drin neu'u hesgeuluso na phlant nad ydynt yn anabl.3

Pam ddylai cymunedau gael mesurau diogelu?

Dywed y gyfraith ei bod yn rhaid i bobl sy’n gweithio gyda phlant geisio’u cadw’n
ddiogel. Nodir hyn yn y Ddeddf Plant (1989) a (2004), a hefyd yng Nghonfensiwn y
Cenhedloedd Unedig ar Hawliau'r Plentyn y mae’r DU yn un o’i lofnodwyr. Mae'n nodi
hawliau plant i beidio â chael eu cam-drin. Mae Llywodraeth Cynulliad Cymru yn
darparu arweiniad hefyd sy’n dweud y dylai pawb siarad â’i gilydd a chytuno ar sut
mae cadw plant yn ddiogel (Llywodraeth Cynulliad Cymru, 2006).4

Drwy wneud yn siŵr bod gan eich grŵp fesurau diogelu ar waith:
•bydd plant a phobl ifanc yn cael eu hamddiffyn rhag niwed a chamdriniaeth
•bydd staff a gwirfoddolwyr yn gwybod beth i’w wneud os ydynt yn poeni
•bydd yn dangos bod eich grŵp yn gyfrifol a’i fod yn ymfalchïo yn ei waith.
Efallai hefyd y byddwch am ddatblygu mesurau diogelu oherwydd:

• y dywedwyd wrthych fod angen gweithdrefnau a pholisïau amddiffyn plant arnoch
er mwyn cael cyllid neu yswiriant atebolrwydd cyhoeddus

•eich bod yn ymgeisio am statws elusennol, a bod y Comisiwn Elusennau wedi gofyn
a oes gennych bolisi amddiffyn plant

•eich bod yn amau, neu wedi cael profiad o ddigwyddiad yn ymwneud â
chamdriniaeth, a bod arnoch eisiau gwneud yn siŵr nad yw hyn yn digwydd eto
•eich bod wedi darllen neu wedi gweld newyddion am achos o blentyn yn cael
ei gam-drin mewn grŵp fel eich grŵp chi
• yn syml iawn, bod arnoch eisiau gwneud yn siŵr fod eich grŵp mor ddiogel ag
y bo modd i blant.

“Doeddwn i ddim yn
sylweddoli bo pobl
yn brifo babanod bach
yn gyson.”
Arweinydd grŵp
ieuenctid,
Birmingham

“Sut mae plant yn
marw oherwydd
camdriniaeth yn ein
gwlad – pam na
wnaeth rywun
rhywbeth? Dyna’r
pwynt mae’n siw^ r –
gall pob un ohonom
wneud rhywbeth.”
Gwirfoddolwr
Madrasa

Adran A Arweiniad

Bydd y pecyn hwn yn eich helpu i amddiffyn plant

Drwy ddilyn y camau yn y canllaw hwn, gallwch roi mesurau diogelu ar waith. Byddant
yn helpu i atal plant rhag cael eu niweidio, ac yn helpu i atal oedolion sy'n fygythiad
rhag gweithio yn eich grŵp.
Drwy ddefnyddio'r arweiniad hwn, byddwch yn gwybod beth i’w wneud os ydych yn
poeni am blentyn, beth fydd yn digwydd os byddwch yn rhoi gwybod i eraill am eich
pryderon, a phwy arall fydd yn dod yn gysylltiedig, gan gynnwys asiantaethau
amddiffyn plant.

3. Diwylliant diogel

Mae’r rhan fwyaf o grwpiau’n cael eu rhedeg gan bobl sy’n ddibynadwy, yn onest
ac yn llawn bwriadau da. Ond gwyddom fod y nifer fach sydd am niweidio plant yn
mynd ati'n fwriadol i chwilio am grwpiau neu brosiectau lle gallant gyfarfod â phlant.
Weithiau mae’n ymddangos bod y bobl hyn yn arweinyddion da, yn ddymunol iawn ac,
i bob golwg, yn dda iawn gyda phlant. Bydd meddu ar fesurau diogelu yn eu hannog
i beidio â bod yn rhan o’r gwaith ac yn ei gwneud yn anoddach iddynt niweidio neu
gam-drin plant.

Beth yw grŵp a allai fod yn fygythiad?

Dyma rai o nodweddion grwpiau a allai fod yn fygythiad:

• ychydig neu ddim goruchwyliaeth dros blant, staff na gwirfoddolwyr
•gweithio mewn mannau cynnal gweithgareddau neu adeiladau anniogel
•dim gwybodaeth i blant ynghylch pwy i droi atynt i ddweud os ydyn nhw’n
poeni neu’n ypset

•dim dealltwriaeth o’r ffordd y mae plant yn cyfathrebu, ac efallai na fyddant yn
rhoi iddynt yr amser neu’r sylw y mae eu hangen arnynt

•ddim yn cefnogi rhieni neu ofalwyr i ddod yn rhan o’r gweithgareddau, er enghraifft
fel cynorthwy-ydd neu oedolyn sy’n cadw cwmni

•derbyn gwirfoddolwyr neu staff newydd heb gynnal archwiliad i’w cefndir
•dim canllawiau na gweithdrefnau ar gyfer delio gyda phryderon am blant, neu
am ymddygiad gwirfoddolwyr neu aelodau staff eraill

• eu polisi amddiffyn plant heb ei ddiweddaru.

“Roedd hi’n hawdd.
Roedd grw^ p yr eglwys
angen rhywun i helpu
gyda’u grw^ p ieuenctid.
Gwirfoddolais. Ni
ofynnodd neb unrhyw
gwestiynau am fy
nghefndir na pham yr
oedd arnaf eisiau gweithio
gyda’r bobl ifanc.m
Dewisais blentyn bregus,
a’i wneud yn ffefryn i mi.
Roeddwn yn adnabod ei
rieni o’r eglwys ac
roeddynt yn fodlon i mi
fynd ag ef adref ar ôl y
grw^ p. Roeddwn wedyn yn
gallu ei gam-drin yn y car.”

Troseddwr rhyw a gafwyd
yn euog o naw achos o
dreisio rhywiol.

Are you
worried?

4. Cynnwys a chysylltiadau

Ar gyfer staff

•Y canllaw hwn – Mae’n darparu cyngor ysgrifenedig am sut i redeg mudiad diogel.
Mae’n esbonio sut mae defnyddio’r pecyn, ac mae’n cynnwys y polisi a'r
gweithdrefnau y mae'n rhaid i'ch mudiad eu cael, ac awgrymiadau ymarferol.

•Rhaglen Ymwybyddiaeth o Amddiffyn Plant Educare yr NSPCC – Deunyddiau
hyfforddi dysgu o bell i godi ymwybyddiaeth o ddiogelu. Dylid dewis un person
i gwblhau’r cwrs, a fydd yn helpu i sicrhau bod y mudiad yn rhoi mesurau diogelu
ar waith.

•Cymunedau diogel: DVD ymwybyddiaeth o amddiffyn plant i’w ddefnyddio
gyda gwirfoddolwyr, rhieni, plant a phobl ifanc.

Ar gyfer plant a phobl ifanc

•Prawfplant (Kidscheck) – Tudalennau gwe i helpu pobl ifanc i gael gwybod pa
mor ddiogel yw eu clwb neu eu grŵp. Ewch i www.nspcc.org.uk/inform a chwilio
am “Prawfplant”.

•Worried? Need to Talk? (Yn bryderus? Angen siarad?) – Canllaw ar gyfer plant
11-17 oed, sy’n rhoi amlinelliad o’u hawliau ac yn esbonio beth yw camdriniaeth.
Mae hefyd yn rhoi gwybodaeth am bwy y gallant droi ato pan fydd ganddynt
anawsterau, ac yn esbonio beth fydd yn digwydd os byddant yn siarad â rhywun.

Ar gyfer rhieni

•Worried about a child? (Ydych chi'n poeni am blentyn?) – Mae’r daflen hon
yn esbonio’r camau y gellir eu cymryd gan rywun sy’n poeni am ddiogelwch plentyn.

Posteri Llinell Gymorth

•Poster Llinell Gymorth yr NSPCC – Poster am Linell Gymorth yr NSPCC,
i unrhyw un sy’n poeni am blentyn. Mae ar gael 24 awr y dydd, saith diwrnod
yr wythnos ar 0808 800 5000.

•Poster ChildLine – Yn hyrwyddo ChildLine, llinell gymorth ddi-dâl, gyfrinachol,
24 awr y DU ar gyfer plant a phobl ifanc y mae angen siarad arnynt.

kidscheck

Worried?
Need to Talk?

Gyda phlant

Prawfplant
Mae’r tudalennau gwe hyn yn cynnwys ymarfer syml y gall plant ei ddefnyddio i’w
helpu i feddwl am ddiogelwch yn eu clwb neu grŵp.
Fe’i datblygwyd gan grŵp o blant, ac mae wedi’i gynllunio i’w galluogi i asesu pa mor
dda y mae eu clwb neu’u grŵp gweithgarwch yn mynd ati i’w cadw’n ddiogel ac yn
hapus. Gellir defnyddio Prawfplant gyda grwpiau 5-14 oed a dylid dilyn y canllawiau
cysylltiedig wrth ei ddefnyddio bob amser.

Worried? Need to Talk? (Yn bryderus? Angen siarad?)
Mae'r canllaw maint poced hwn ar gyfer plant 11-17 oed yn amlinellu eu hawliau, yn
esbonio beth yw camdriniaeth, yn darparu gwybodaeth am bwy y gallant droi ato pan
fyddant yn wynebu anawsterau yn eu bywydau, ac yn esbonio beth fydd yn digwydd
os byddant yn siarad â rhywun. Gellir dosbarthu'r llyfryn hwn i blant neu gellir ei
ddarparu fel y gallant hwy ei godi.

Gall plant fynd yn syth i wefan ChildLine hefyd (www.childline.org.uk) lle ceir rhagor
o wybodaeth a chyngor am bynciau megis anorecsia, bwlimia, bwlio, hunan-niweidio,
profedigaeth, cyffuriau ac alcohol, perthnasoedd, gofalwyr ifanc, pobl ifanc mewn
gofal, gadael cartref neu redeg i ffwrdd.

Gyda rhieni

Worried about a child? (Ydych chi'n poeni am blentyn?)
Mae’r daflen hon yn esbonio’r camau y gellir eu cymryd gan rywun sy’n poeni am
ddiogelwch plentyn. Yn amgaeedig ceir cerdyn sy’n cynnwys manylion lle gall pobl
fynd i gael cymorth.

Taflenni a phosteri llinellau cymorth ChildLine a’r NSPCC

Gallwch arddangos y rhain lle gall pawb eu gweld i godi ymwybyddiaeth o ddiogelwch
ac i ddarparu gwybodaeth i oedolion neu blant am bwy i gysylltu â hwy i gael cymorth.

8 Cymunedau diogel Canllaw cam-wrth-gam / Adran A Arweiniad

Sut mae defnyddio gwahanol rannau’r pecyn
Dyma awgrymiadau ynghylch sut mae defnyddio’r pecyn. Efallai y ceir rhywfaint o
wybodaeth am feysydd sydd eisoes wedi cael sylw yn eich grŵp, neu wybodaeth nad
oes mo'i hangen arnoch yn eich tyb chi. Mae hyn yn iawn, ond edrychwch ar bopeth a
gwnewch yn siŵr nad ydych wedi gadael dim allan.

Gyda staff

Ymwybyddiaeth o Amddiffyn Plant Educare
Cynlluniwyd y rhaglen hyfforddi dysgu o bell pedair-rhan hon i addysgu pobl am eu rôl
o ran amddiffyn plant. Mae'n esbonio beth yw camdriniaeth a'r effeithiau posibl ar
fywyd plentyn ac mae'n cynnwys cynllun gweithredu cam-wrth-gam syml i’w ddilyn os
ydych yn pryderu am blentyn. Mae hefyd yn rhoi cyngor am arfer da, gan gynnwys
recriwtio a hyfforddi staff.

Dylai’r person sy’n cymryd yr awenau gyda’r gwaith o ddatblygu mesurau diogelu yn
eich grŵp gwblhau'r rhaglen ddysgu hon a’i chyflwyno i’w marcio ac, os bydd yn
llwyddiannus, dylai gael tystysgrif. Codir tâl am y broses hon ac mae ffurflen gais wedi’i
chynnwys.

Neu gallwch wneud y canlynol:

• cwblhau’r rhaglen heb ei chyflwyno i’w marcio
• rhannu gwybodaeth a gyflwynwyd yn y rhaglen gydag eraill yn eich mudiad
•siarad am yr wybodaeth ynddi a beth yw eich barn chi am amddiffyn plant
•ei chadw fel gwybodaeth ddefnyddiol i unrhyw un ei darllen.
Diogelu plant yn y gymuned: DVD ymwybyddiaeth o amddiffyn plant

Mae hwn wedi’i gynhyrchu mewn tair adran ar gyfer:

1. plant a phobl ifanc – Worried? Need to talk? (Yn bryderus? Angen siarad?)

2. rhieni a gofalwyr

3. staff, pwyllgorau rheoli, comisiynwyr a phartneriaid.

Worried?
Need to Talk?

Are you
worried?

kidscheck

Cam 3 Cael cymorth
Gall meddwl am roi mesurau diogelu ar waith ymddangos yn dasg enfawr. Felly mae’r
canllaw hwn yn rhannu’r gwaith yn gamau y gellir eu cymryd fesul un. Efallai eich bod
yn rhedeg eich grŵp ar eich pen eich hun, neu gyda gwirfoddolwyr eraill, a bod pawb
yn brin o amser. Ond, fel gydag unrhyw dasg, mae'n helpu i gael y bobl iawn yn
gysylltiedig.

Os ydych mewn grŵp mawr, gwnewch yn siŵr eich bod yn siarad â chynrychiolwyr o
bob adran, gan fod gweithdrefnau amddiffyn plant yn effeithio ar bawb.

Efallai y bydd rhai mudiadau'n ffurfio gweithgor. Bydd yn cyfarfod i drafod yr hyn sydd
angen ei wneud, neu i ddarllen dogfennau drafft ac i roi sylwadau arnynt.

Gallai’r gweithgor gynnwys:

• ymddiriedolwyr neu’r pwyllgor rheoli
• arweinyddion
•pobl sy’n gofalu’n uniongyrchol am blant
•cyflogwyr
•pobl sy’n gyfrifol am iechyd a diogelwch yr adeilad
•pobl sy’n gyfrifol am drefnu digwyddiadau, teithiau pleser neu deithiau preswyl.
Efallai fod pobl yn eich grŵp yn gwybod am amddiffyn plant drwy eu gwaith neu drwy
brofiad. Byddai o gymorth mawr petaent hwy yn gallu dod yn gysylltiedig.

Gallech ofyn i bobl leol eraill am help. Gallai'r rhain gynnwys:

•adran gofal cymdeithasol plant yr awdurdod lleol (yr adrannau gwasanaethau
cymdeithasol ac addysg yn flaenorol)

• y bwrdd lleol diogelu plant
• swyddogion proffesiynol amddiffyn plant penodedig eraill ym maes addysg,
iechyd neu yn yr heddlu

•corff rhoi grantiau neu grŵp ymbarél yr ydych yn gweithio gyda nhw
• timau NSPCC lleol neu wasanaeth hyfforddi ac ymgynghori’r NSPCC.
Efallai na fyddant yn gallu helpu bob tro, ond y peth pwysig yw dal i ofyn.

Mae rhagor o adnoddau, llyfrau a chanllawiau a all helpu. Edrychwch yn yr adran
Adnoddau (tudalen 34) ac yn www.nspcc.org.uk/toolkit i gael rhagor o wybodaeth.

Cam 4 Ysgrifennu datganiad polisi
Mae datganiad polisi yn ei gwneud yn glir i staff, rhieni a phlant beth yw barn y grŵp am
ddiogelu, a beth fydd yn ei wneud i gadw plant yn ddiogel.

Mae’r adran hon yn dweud wrthych beth yw pwrpas datganiad polisi a beth ddylai fod yn
y datganiad.

Mae datganiad polisi yn amlinellu:

•beth mae’r grŵp yn dymuno’i ddweud am gadw plant yn ddiogel
•pam mae’r grŵp yn cymryd y camau hyn
•sut, yn gyffredinol, mae’r grŵp ym mynd i gyflawni’r cyfrifoldeb hwn
• i bwy y mae’n berthnasol, ee, pob aelod o staff a gwirfoddolwyr, plant hyd at 18 oed
•sut bydd y grŵp yn gweithredu’r polisi a sut mae’n cysylltu â pholisïau a
gweithdrefnau perthnasol eraill, ee, tynnu lluniau a fideos, defnyddio'r
rhyngrwyd, recriwtio.

Ni ddylai fod yn hwy nag un neu ddwy ochr o bapur A4.

Dylai’r datganiad polisi hefyd:

•enwi’r grŵp, ei ddiben a’i swyddogaeth
•cydnabod anghenion plant o grwpiau lleiafrifoedd ethnig a phlant anabl a’r rhwystrau
y gallent eu hwynebu, yn arbennig o ran cyfathrebu

•nodi’n gryno y brif ddeddfwriaeth a’r canllawiau sy’n cefnogi’r polisi.
Yn ogystal â hyn bydd angen i’ch grŵp gael cynllun gweithredu sy’n datgan sut yr
ydych yn bwriadu sicrhau bod pawb, gan gynnwys plant, yn ymwybodol o’ch mesurau
diogelu ac yn eu deall. Bydd angen i hwn esbonio sut y byddwch yn dweud wrth bawb
am y mesurau diogelu, gan gynnwys pobl anabl a phobl sy’n defnyddio ieithoedd
gwahanol.

Ceir enghraifft o ddatganiad polisi yn yr adran Adnoddau (tudalen 36).

•Sut mae ymateb i arwyddion neu amheuaeth o gam-drin. Dylid cynnwys
manylion yn ymwneud â phwy ddylai ddweud wrth bwy, beth fydd y person cyswllt
yn ei wneud a pha gamau y dylid eu cymryd, a rhifau cyswllt. Dylai fod yn glir â
phwy y dylai staff, rhieni a phlant siarad os oes ganddynt bryderon.

•Sut mae ymateb i honiadau o gamdriniaeth yn erbyn aelod staff, gweithiwr
arall neu wirfoddolwr. Esboniwch pwy ddylai ddweud wrth bwy, a pha gamau i’w
cymryd gan gynnwys rhifau cyswllt.

•Sut mae ymateb i blentyn yn dweud wrthych am gamdriniaeth. Dylech nodi
beth i'w wneud a beth i'w ddweud.

•Sut mae ymateb i honiadau o gamdriniaeth yn erbyn rhywun nad yw'n
gweithio yn y grŵp. Gall hwn fod yn rhiant neu’n ofalwr, yn blentyn arall, yn
athro ysgol neu’n unrhyw un arall.

•Sut bydd yr wybodaeth yn cael ei chofnodi. Nodwch sut y dylai gwybodaeth
gael ei chofnodi a chan bwy, yr amserlen ar gyfer trosglwyddo gwybodaeth, a lle
dylid ei storio'n gyfrinachol.

•Polisi cyfrinachedd. Mae’r egwyddor gyfreithiol fod “lles y plentyn yn bwysicach na
dim arall” yn golygu mai cymryd camau i ddiogelu plant sydd bwysicaf. Dylid parchu
preifatrwydd a chyfrinachedd, ond os bydd hyn yn golygu bod plentyn mewn perygl
o niwed, rhaid i ddiogelwch y plentyn gael blaenoriaeth. Felly, dan y gyfraith, mae’n
iawn rhannu gwybodaeth os oes rhywun yn poeni am ddiogelwch plentyn. Pan fydd
pryder yn cael ei leisio, does dim rhaid i bawb wybod amdano. Mae hyn yn parchu
hawliau’r plentyn, y teulu a/neu’r staff i breifatrwydd. Felly dim ond y bobl sydd
angen gwybod ddylai gael gwybod. Fel arall, efallai y ceir gwag siarad a straeon ffals
neu efallai y bydd pobl eraill yn poeni'n wirioneddol. Mae’n iawn dweud bod pryder
wedi cael ei leisio a bod y mater yn cael sylw yn unol â gweithdrefnau’r grŵp.

Cam 5 Ysgrifennu gweithdrefnau
Set o ganllawiau manwl yw gweithdrefn amddiffyn plant sy'n dweud wrth bawb beth
i’w wneud os oes ganddynt bryderon am blentyn. Mae’n bwysig iawn fod
cyfarwyddiadau clir ar gael i sicrhau ymateb cyflym ac effeithiol ar gyfer delio gyda
phryderon am blentyn neu berson ifanc.

Meddyliwch am y ffyrdd y gallai pryderon gael eu codi, gan y bydd hyn yn helpu'r
gweithdrefnau i weithio'n effeithiol. Er enghraifft:

• efallai y bydd plentyn yn sôn wrthych am rywbeth sydd wedi peri niwed neu
drallod iddynt, neu am rywbeth sydd wedi digwydd i blentyn arall

• efallai y bydd rhywun arall yn sôn bod plentyn wedi dweud wrthynt neu eu bod
o’r farn gref fod plentyn wedi cael, neu yn cael, ei niweidio mewn rhyw ffordd

•efallai y bydd plentyn yn dangos arwyddion o niwed corfforol nad oes, yn ôl
pob golwg, unrhyw esboniad boddhaol amdano

•efallai y bydd ymddygiad plentyn yn awgrymu ei fod yn cael ei gam-drin
•efallai fod ymddygiad neu agwedd un o’r gweithwyr tuag at blentyn yn eich
poeni neu'n gwneud ichi deimlo'n anghyfforddus mewn rhyw ffordd

• rydych yn dyst i ymddygiad sy’n peri pryder rhwng un plentyn a phlentyn arall.

Mae gan bob plentyn yr hawl i gael eu hamddiffyn

Mae’n hawdd iawn i blant anabl neu blant sy’n dod o grŵp ethnig neu ddiwylliannol
gwahanol ddioddef gwahaniaethu a rhagfarn yn eu herbyn. Mae unrhyw wahaniaethu’n
niweidiol i les plentyn, a gallai olygu nad ydynt yn cael gafael ar y gwasanaethau y mae
eu hangen arnynt i’w cadw’n ddiogel. Mae angen i’ch grŵp sicrhau bod pob plentyn yn
cael yr un amddiffyniad. Wrth geisio cael cymorth i blant byddwch yn gweithio gyda
swyddogion proffesiynol eraill a allai wneud y rhagdybiaethau anghywir oherwydd
rhagfarn neu anwybodaeth. Rydych chi a’ch staff yn adnabod y plant yr ydych yn
gweithio â nhw a rhaid i chi sicrhau bod unrhyw wahaniaethu’n cael ei herio fel bod
plant anabl neu blant o wahanol grwpiau ethnig neu ddiwylliannol yn dod o hyd i’r
gwasanaethau y mae eu hangen arnynt.

Bydd angen i chi ysgrifennu’r gweithdrefnau mewn gwahanol ieithoedd ar gyfer unrhyw
un nad yw Saesneg yn ddewis iaith iddynt, neu mewn fformatau eraill ar gyfer pobl
anabl, er enghraifft, Braille neu brint bras.

Wrth ysgrifennu eich gweithdrefnau, defnyddiwch yr adrannau isod fel penawdau
ac wedyn ysgrifennwch eich ymatebion eich hun oddi tanynt. Dylai’r
gweithdrefnau gynnwys, fan lleiaf:

•Pwrpas a nod y gweithdrefnau. Ydyn nhw’n berthnasol i bawb yn y grŵp? Er
enghraifft, dylent gynnwys pawb sy’n cael cyswllt â phlant, hyd yn oed os nad gofalu
am y plant yw eu prif swydd – fel y person sy’n gofalu am yr adeilad, er enghraifft.

•Disgrifiad o’r categorïau cam-drin gwahanol. Y rhain yw cam-drin rhywiol,
corfforol neu emosiynol ac esgeulustod. Mae’r rhain yn cael eu trafod yn fanylach yn
neunyddiau Ymwybyddiaeth o Amddiffyn Plant Educare, sydd ar gael yn y pecyn.

•Sut mae adnabod arwyddion o gamdriniaeth. Rhowch enghreifftiau byr o’r
arwyddion a’r dangosyddion a allai beri pryder. Gellir cael y rhain yn neunyddiau
rhaglen Ymwybyddiaetho Amddiffyn Plant Educare.

Cam 6 Cod ymddygiad i bawb
Mae’n syniad da meddwl sut rydych yn disgwyl i bawb ymddwyn yn eich mudiad. Mae
hynny’n cynnwys staff, gwirfoddolwyr, rhieni a’r plant eu hunain. Mae’n bwysig i god
ymddygiad adlewyrchu egwyddorion plentyn-ganolog y grŵp. Dylid sicrhau bod y
plant, y bobl ifanc a’r gweithwyr i gyd yn gwybod amdano ac, os yn bosibl, dylid ei
ddangos mewn lle amlwg, ar boster efallai.

Dylid rhoi pob cyfle i blant ddysgu nad oes gan neb yr hawl i wneud unrhyw beth
iddynt sy’n gwneud iddynt deimlo’n anghyfforddus. Dylid eu dysgu a’u hannog i beidio
â dioddef unrhyw ymddygiad gan oedolion na phlant, o fewn y mudiad na thrwy gyswllt
ar y rhyngrwyd, megis llinellau sgwrsio, os yw hynny’n gwneud iddynt deimlo eu bod
dan fygythiad.

Dylai cod ymddygiad ac ymarfer da gynnwys datganiadau cadarnhaol am y canlynol:

•gwrando ar blant
•gwerthfawrogi a pharchu plant fel unigolion
•cynnwys plant mewn penderfyniadau fel y bo’n briodol
•annog a chanmol plant.
Dylai pawb sy’n gysylltiedig â’ch grŵp, gan gynnwys staff, gwirfoddolwyr, plant a phobl
ifanc, wybod beth yw’r canllawiau o ran yr ymddygiad a ddisgwylir, a’r hyn nad yw’n
dderbyniol.

Gweler yr adran Adnoddau (tudalen 37) am enghraifft o god ymddygiad.


